
РЕГЛАМЕНТ
“Ұлттық ғарыштық зерттеулер және технологиялар орталығы” АҚ контрагенттердің сенімділігін тексеру регламенті
1. Осы Контрагенттердің сенімділігін тексеру Регламенті «Ұлттық ғарыштық зерттеулер және технологиялар орталығы» акционерлік қоғамының (бұдан әрі – Қоғам) әлеуетті Контрагентін тексеру тәртібін белгілейді.
2. Осы Регламент Қазақстан Республикасының заңнамасына, «ҰҒЗТО» АҚ-ның Сыбайлас жемқорлыққа қарсы саясатына және Қоғамның өзге де ішкі құжаттарына сәйкес әзірленген.
3. Регламенттің мақсаты – Қоғам үшін материалдық және материалдық емес зиянның туындау тәуекелдерін азайту, сенімсіз Контрагенттермен өзара әрекеттесуді шектеу, сондай-ақ Қоғам үшін қаржылық, беделдік, сыбайлас жемқорлыққа қатысты немесе өзге де тәуекелдердің алдын алу.
4. Осы Регламент Қоғам тарап болып табылатын барлық мәмілелерге қолданылады, еңбек шарттарынан басқа.
5. Регламент талаптары Қоғаммен еңбек қатынастарында тұрған барлық қызметкерлерге, атқаратын лауазымы мен функцияларына қарамастан, қолданылады.
6. Егер Қазақстан Республикасының заңнамасында немесе Қоғамның өзге де ішкі нормативтік құжаттарында осы Регламенттің ережелеріне қарағанда қатаң талаптар белгіленсе, онда сол заңнама немесе ішкі құжаттардың талаптары қолданылады.
7. Контрагент – Қоғам шарт немесе келісім жасасқан немесе жасаспақ болған кез келген қазақстандық немесе шетелдік заңды не жеке тұлға.
8. Сенімділік – Контрагенттің жоспарланған мәміле бойынша өз міндеттемелерін орындай алуын бағалауға мүмкіндік беретін белгілер, мәліметтер мен ақпараттардың болуы.
9. Қоғам тарапынан қаржылық, беделдік, сыбайлас жемқорлық және өзге де тәуекелдерді азайту мақсатында Контрагенттерді тексеру жүргізіледі:
- Контрагентпен шарттық қатынастарға түсер алдында;
- шарттарды орындау барысында (қажет болған жағдайда, тәуекелдер анықталғанда немесе Қоғамның құрылымдық бөлімшелерінің бастамасы бойынша).
10. Сенімділікке тексеруге жатады: 1) әлеуетті Контрагенттер; 2) Қоғаммен азаматтық-құқықтық қатынастарда тұрған контрагенттер, егер олардың тіркеу деректеріне және/немесе құрылтай құжаттарына өзгерістер енгізілсе, сондай-ақ Контрагенттің қызметі туралы жаңа ақпараттар мен деректер алынған жағдайда.
11. Контрагенттің сенімділігін тексеру кез келген ашық әрі жалпыға қолжетімді дереккөздерден, тікелей Контрагентке сұрау салу жолымен, уәкілетті мемлекеттік органдар мен өзге де құрылымдарға ресми сұрау салу арқылы, сондай-ақ Қазақстан Республикасының заңнамасын бұзбайтын өзге де тәсілдермен жүзеге асырылуы мүмкін. Контрагентті тексеруге пайдаланылатын ақпарат көздері заңдылық пен объективтілік талаптарына сай болуы тиіс.
12. Контрагентті сенімділікке тексеру мақсатында мынадай ақпарат жиналады:
- Контрагенттің тіркеуден өтуі мен қазіргі уақытта жұмыс істеп жатқанын растайтын құжаттардың болуы;
- банкроттық рәсімдерінің жүргізілуі туралы мәліметтер;
- Контрагенттің сотта жауапкер ретінде қатысуы және өз міндеттемелерін адал орындамауына байланысты істер бойынша жауапкершілікке тартылуы; 
- нарықтағы кәсіби қызметінің нәтижелері мен оған қатысты өзге нарық қатысушыларының пікірлері мен ақпараттары;
- Қоғаммен бұрын шарттық қатынаста болған Контрагентті тексеру кезінде алдыңғы шарттық қатынастардың ұзақтығы, өз міндеттемелерін орындаудағы адалдығы;
- Контрагент туралы өзге мәліметтер.
13. Сатып алу бастамашысы болып табылатын бөлімше Контрагенттің құжаттарын жинауды, сондай-ақ оның кәсіби қызметі мен беделіне қатысты ақпарат пен материалдарды алуды және талдауды қамтамасыз етеді.
14. Құқықтық бөлім құқық белгілейтін және рұқсат беру құжаттардың толықтығын тексереді.
15. Егер тексеру нәтижесінде сенімсіздік белгілері немесе өзге де тәуекелдер анықталса, Қоғамның лауазымды тұлғалары тексеру нәтижелері туралы электрондық құжат айналымы жүйесінде шарт жобасын қабылдамау арқылы, қызметтік жазбалар, анықтамалар және т.б. арқылы хабардар етіледі.
16. Қоғам шарт жасасқан кезде шарт мәтініне келесі мазмұндағы «Сыбайлас жемқорлыққа қарсы ереже» енгізіледі:
1) Шарт бойынша өз міндеттемелерін орындау кезінде Тараптар, олардың аффилиирленген тұлғалары, қызметкерлері немесе делдалдары қандай да бір тұлғалардың әрекеттері мен шешімдеріне ықпал ету мақсатында қандай да бір ақшалай қаражат немесе құндылықтарды тікелей немесе жанама түрде төлемейді, төлеуді ұсынбайды және төлеуге рұқсат бермейді. Тараптар сондай-ақ қолданыстағы заңнама мен халықаралық актілерге сәйкес пара беру/алу, коммерциялық парақорлық деп танылатын әрекеттерді және заңнаманы бұзатын әрекеттерді жасамайды;
2) Егер Тараптардың бірінде осы ереженің қандай да бір талаптарының бұзылғаны немесе бұзылуы мүмкін екендігі туралы күмән туындаса, ол жазбаша түрде екінші Тарапты хабардар етуге міндетті. Хабарламада Тарап бұзушылықтың орын алғанын немесе болуы мүмкін екенін растайтын нақты фактілерге сілтеме жасауы немесе тиісті материалдарды ұсынуы тиіс. Хабарлама жіберілгеннен кейін екінші Тарап бұзушылықтың болмағанын немесе болмайтынын растайтын құжатты он жұмыс күні ішінде ұсынбаған жағдайда, бірінші Тарап Шарт бойынша өз міндеттемелерін тоқтата тұруға құқылы;
3) Осы Ережеде көзделген тыйым салынған әрекеттерді жасағаны үшін немесе белгіленген мерзімде бұзушылықтардың болмағанын растайтын құжат ұсынылмаған жағдайда, екінші Тарап шартты толық немесе ішінара біржақты тәртіппен бұзуға құқылы. Бұл Ережеге сәйкес шартты бұзған Тарап өзіне келтірілген нақты залалды өтеуді талап етуге құқылы.
17. Тексеру нәтижелері Контрагентке ашып көрсетілмейді. Қоғам онымен шарт жасасудан немесе іскерлік қатынасқа түсуінен бас тартуының себептері, сондай-ақ оны тәуекелді және/немесе сенімсіз деп тануы туралы Контрагентке хабар берілмейді;
18. Тексеру нәтижелері тек оны жүргізу сәтіндегі өзектілікке ие және кейінгі кезеңдерде өзектілігін сақтауға кепілдік бермейді.

